
Yuta sa Trigo ug Cebada

Basahong Kasulatan: Deut. 8:8a; Juan 11:25; 12:24-25; 1 Cor. 15:20; Efe. 1:20

I.	 Naghulagway ang trigo sa Deuteronomio 8:8a sa nagpakatawo, gi-
lansang sa krus, ug gilubong nga Cristo—Juan 12:24:

A.	 Sa hingpit nga pagpangalagad ni Cristo sa hugna sa pagpakatawo 
Niya, gidala Niya ang walay kinutobang Dios nganha sa tawong may 
kinutoban—1:1, 14:
1. Isip tawong may kinutoban, nalimitihan sa panahon ug dapit si

Cristo diha sa unod—7:6, 10:
a. Ang Ginoo mao ang walay kataposan ug walay kinutobang Dios,

apan nagkinabuhi Siya dinhi sa yuta isip tawo, nga gilimitihan 
sa panahon—v. 6.

b. Bisag Dios nga makagagahom-sa-tanan ang Ginoo, isip tawong
gilutos, nalimitihan Siya sa Iyang paglihok—v. 10.

2. Isip tawong may kinutoban, nalimitihan sa kahibalo si Cristo diha
sa unod—Mat. 24:36; Luc. 2:40, 52; itandi sa Juan 7:15; Mar. 6:1-3.

3. Isip tawong may kinutoban, dunay natural, tawhanong kinabuhi
ug nagsalig nga pagkabuhi si Cristo diha sa unod—Juan 10:11, 15, 
17; 6:57; Mat. 14:19.

B.	 Nahimong kaha ang pagka-tawo ni Cristo pinaagi sa pagpakatawo 
Niya nga nagtago sa pagkadios Niya ug tungod niana natago ang 
Iyang himaya—Juan 1:14; 12:23-24; Luc. 12:50:
1. Kay natago man ang himaya sa Iyang pagkadios sa kaha sa Iyang

pagka-tawo, giduot ug gipugngan si Ginoong Jesus, nangandoy nga 
mabautismohan sa bautismo sa Iyang kamatayon aron makagula 
ang himaya sa Iyang pagkadios—v. 50.

2. Moagi gyod ang Ginoo og pagkamatay sa lawas aron mahubaran
gikan sa Iyang unod ang Iyang walay kinutoban nga diosnong pag-
kamao ug diosnong kinabuhi. 

3. Nahulog si Ginoong Jesus sa yuta ug namatay, ug gipagula Siya
nianang kamatayona gikan sa kaha sa Iyang pagka-tawo—Juan 
12:24:
a. Nahulog Siya sa yuta ug namatay aron makagula ang Iyang

diosnong elemento, ang Iyang diosnong kinabuhi, gikan sa 
sulod sa kaha sa Iyang pagka-tawo.

b. Nawad-an sa kalagnong kinabuhi Niya si Ginoong Jesus, isip
lugas sa trigo nga nahulog sa yuta, pinaagi sa kamatayon 
aron makagula ang Iyang diosnong kinabuhi.

C.	 Taliwala sa mga sitwasyong naglimiti ug nagduot nato, makasi-
nati ta ni Cristo nga lugas sa trigo—v. 24:

1. Kon sa pagkamagbubuot sa Ginoo ibutang ta Niya sa sitwasyon
nga gilimitihan ta, kun giduot ta, masinati nato ang Ginoo isip
trigo—Rom. 8:28.

2. Kon makontak nato ang Ginoo diha sa atong mga sirkumstansya
nga gilimitihan, makaamgo ta nga Siya ang walay kinutoban nga
Dios nga nahimong tawong may kinutoban ug nga duna Siyay ga-
hom nga makaagwanta sa tanang paglimiti—Fil. 4:13.

3. Naa sa sulod nato si Cristo nga atong kinabuhi isip lugas sa trigo
aron makinabuhi nato ang kinabuhi Niya nga nagpakatawo, kun
gilimitihan—Col. 1:27; 3:4.

4. Kon mokontak ta sa Ginoo, masinati nato Siya nga lugas sa trigo,
ug diha Niya makontento ta sa atong sitwasyon—Fil. 4:11-12.

5. Isip trigo, si Cristo ang kinabuhi nato nga maghimo natong andam
magpalimiti, mamatay, ilubong, ug mabalewala; kini ang kasina-
tian ni Cristo nga trigo—Juan 12:24-25.

II. Samtang nagtimaan ang trigo sa nagpakatawo, gilansang sa krus,
ug gilubong nga Cristo, nagtimaan ang cebada sa nabanhawng
Cristo—Deut. 8:8a:
A.	 Sa maayong yuta, unang mahinog ang cebada kaysa ubang lugas;

busa, kini ang mga unang-bunga—1 Cor. 15:20:
1. Kay una mang mahinog ang cebada, kini ang mga unang-bunga

sa alanihon—ang hulagway sa nabanhaw ug walay kinutobang 
Cristo—v. 20.

2. Malipayon tang nasayod nga si Cristo ang cebada, ang nabanhawng
Cristo sa sulod nato, ug nga makatagbo Siya sa tanang sitwasyon.

3. Si Cristo nga mga unang-bunga sa pagkabanhaw mao ang Panga-
nay sa mga minatay aron mahimo Siyang Ulo sa Lawas (Col. 1:18; 
Efe. 1:20-23); kay nabanhaw na man Siya, nga Ulo sa Lawas, ma-
banhaw sab ta, nga Lawas. 

4. Isip mga unang-bunga, nahimong tinapay sa kinabuhi si Cristo;
busa, ang mga tinapayng cebada nagtimaan ni Cristo diha sa pag-
kabanhaw nga kalan-on nato—Juan 6:48:
a. Nagtimaan sa kaakohan ang numero singko; nagpakita kini nga

makahimo sa pagpangako ang nabanhawng Cristo.
b. Sa mokaon ta ni Cristo nga tinapayng cebada, mahimo tang tina-

payng cebada nga makapakaon sa uban og Cristo nga nasinati 
nato. 

5. Pinaagi sa lima ka tinapayng cebada, gipakaon ni Ginoong Jesus
ang lima ka libo ka tawo nga may napulog duha ka basket nga salin 
sa mga pinikas; kini ang pagkabanhaw—Mat. 14:14-21; Juan 6:9, 
13. 

B.	 Ingon nga gihulagwayan sa cebada, walay kinutoban ang naban-
hawng Cristo—Fil. 4:13:

1. Nagpasabot ang trigo sa pagpakatawo, kamatayon, ug paglubong
ni Cristo, ug human niini, nagpasabot ang cebada sa Iyang pagka-
banhaw, sa nabanhawng Cristo—Juan 11:25; Efe. 1:20.

2. Sa usa ka bahin, masinati nato ang may kinutobang Jesus nga
gitiman-an sa trigo; sa laing bahin, masinati nato ang walay
kinutobang Cristo nga gitiman-an sa cebada—Juan 12:24; 6:9, 13:
a. Sa pagpakatawo ni Jesus may kinutoban gyod Siya, apan sa

Iyang pagkabanhaw wala Siyay kinutoban—Luc. 12:49-50; 24:5-
6, 26, 34, 46.

b. Samtang walog sa kamatayon ang trigo, bukid sa pagkabanhaw
ang cebada.

3. Aron makasinati sa trigo, sa may kinutobang Jesus, iaplikar gyod
nato ang cebada, ang walay kinutobang Cristo; mosunod ta sa may
kinutobang Jesus diha sa gahom sa nabanhawng Cristo—Heb.
13:12-13.

4. Makahimo ta sa tanang butang diha Niya nga naggahom nato kay
Siya man ang nabanhaw ug walay kinutobang Cristo—Fil. 4:13.

5. Makasinati ngani ta ni Cristo nga trigo, makasiguro ta nga mo-
sunod gyod ang pagsinati nato ni Cristo nga cebada—Deut. 8:8a.

6. Sa pagkatinuod, aron makasinati ni Cristo nga lugas sa trigo, ang
may kinutobang Jesus, iaplikar gyod nato Siya nga cebada, ang
nabanhawng Cristo—Juan 12:24-25.

7. Dili ta makatagbo sa atong mga panginahanglan nga kitakita
ra, apan sa sulod nato, makatagbo sa tanang panginahanglan ug
manghingapin pa man ngani ang tinapayng cebada, nga bahin sa
walay kinutoban ug nabanhawng Cristo—11:25.

8. Ang nabanhawng Cristo mao ang tinapayng cebada; wala gyoy
makaulang o makalimiti ba Niya.

9. Kon makahinumdom ta nga si Cristo ang cebada sa sulod nato,
inigtambong nato sa tigom, maaplikar nato Siya nga cebada aron
magpakaon sa uban pinaagi sa atong pag-ampo o panghimatuod.




